Лунвыв Корея кӧсйӧ водзӧ ёртасьны Коми Республикакӧд

Та йылысь юӧртіс Санкт-Петербургын Корея Республикаса Генеральнӧй консул г-н Ли Джин Хён Сыктывкарын удж серти аддзысьлӧм бӧрын, кӧні петкӧдлісны Коми Республикалысь инвестиция позянлунъяссӧ да вӧзйисны ёртасян туйвизьяс.

Г-н Ли Джин Хён висьталіс, мый Россияын олӧ нин 10 во, но Коми Республикаӧ локтіс медводдзаысь. Генеральнӧй консул серти, кык республикалӧн эмӧсь позянлунъяс ёртасьны.
“Коми Республикаса олысьяс радейтӧны ассьыныс кӧдзыд мусӧ, тані ӧтув да ӧтсӧгласӧн олӧ уна сикас войтыр, - сьӧлӧм вылӧ воӧмторйӧн юксис Генеральнӧй консул. - Миян республикаяс ёрта-ёртсьыс ылынӧсь, но ми кӧсъям ӧтув сӧвмӧдны Войвывса саридз туй. Тадзи ми кутам топыдджыка ёртасьны, а вузасян да культура йитӧдъяслы воссясны выль сӧвман нырвизьяс”.

Коми Республикалӧн Веськӧдлан котырса Веськӧдлысьӧс Медводдза вежысь Лариса Максимова пасйис, мый дінмуын артмисны бур условиеяс, медым нуӧдны бизнес да пыртны инвестицияяс. 
“Вузасян да инвестиция йитӧдъясысь ӧтдор миянлы колӧ видзӧдлыны, кыдзи Кореяын нуӧдӧны уджсӧ видз-му овмӧсын, машиностроениеын, туризмын, йӧзлысь дзоньвидзалун видзӧмын. Лоӧ зэв бур, петкӧдлам кӧ ми ёрта-ёртнымлы ассьыным  кино, кутасны кӧ миян концерт петкӧдлысь да театрын ворсысь котыръяс волысьны, вермасны кӧ Комиысь художникъяс да фотомастеръяс петкӧдлыны Кореяын ассьыныс уджъяссӧ, а Кореяысь – Комиын, петкӧдлам кӧ ми ӧта-мӧднымлы прикладнӧй искусствонымӧс. Ми чайтам, мый культураын йитӧдъясыс отсалӧны миян войтырлы гӧгӧрвоны ӧта-мӧднысӧ да топыда ёртасьны”, - пасйис медводдза вице-премьер да делегация пыр видза корис Кореяысь бизнесменъясӧс матысса кадӧ удж серти волыны Коми Республикаӧ.
*** Сӧвещаниеын участвуйтісны Корея Республикаса Генеральнӧй консульствоын культура серти консул г-жа Ли Гахэ, Коми Республикаса культура, туризм да архив удж министр Сергей Емельянов, Коми Республикаса экономика министрлысь могъяс олӧмӧ пӧртысь Марина Анисимова, Коми Республикаса промышленносьт, вӧр-ва озырлун, энергетика да транспорт министрӧс медводдза вежысь Александр Гибеж, Коми Республикаса экономика министрӧс медводдза вежысь Алексей Просужих.

Южная Корея заинтересована в развитии сотрудничества с Республикой Коми
Об этом сообщил Генеральный консул Республики Корея в Санкт-Петербурге г-н Ли Джин Хён по итогам рабочего совещания в Сыктывкаре, в ходе которого прошла презентация инвестиционного потенциала Республики Коми и предложены возможные варианты сотрудничества.

Г-н Ли Джин Хён признался, что уже 10 лет живет в России, но в Республике Коми - впервые. Генеральный консул отметил перспективы взаимовыгодного сотрудничества двух республик.

«Жители Республики Коми привыкли к суровым условиям и ценят свой край, у вас проживает много народов, и при этом ощущается гармония, - поделился впечатлениями Генеральный консул. - Наши республики расположены далеко друг от друга, но мы заинтересованы в развитии Северного морского пути, что укрепит наше сотрудничество, а торгово-экономические и культурные отношения смогут выйти на новый уровень развития».

Первый заместитель Председателя Правительства Республики Коми Лариса Максимова отметила, что в регионе созданы благоприятные условия для ведения бизнеса и вложения инвестиций.

«Кроме торгового и инвестиционного сотрудничества для нас было бы ценным изучить корейский опыт в сельском хозяйстве, машиностроении, туризме, здравоохранении, организовать кинопоказы, обмены концертными и театральными коллективами, выставками прикладного искусства, художников и фотомастеров. Мы воспринимаем культурные обмены как важную составляющую гуманитарного сотрудничества. Культура является мостом к развитию взаимопонимания и дружеских отношений между нашими народами», - отметила первый вице-премьер и передала через делегацию приглашение корейским бизнесменам в ближайшем будущем посетить Республику Коми с деловой миссией.

*** В совещании приняли участие консул по культуре Генерального консульства Республики Корея г-жа Ли Гахэ, министр культуры, туризма и архивного дела Республики Коми Сергей Емельянов, и.о. министра экономики Республики Коми Марина Анисимова, первый заместитель министра промышленности, природных ресурсов, энергетики и транспорта Республики Коми Александр Гибеж, первый заместитель министра экономики Республики Коми Алексей Просужих.
